
KIRISH

O‘zlikni anglash tarixni bilishdan boshlanishi, tarixiy xotirasiz kelajak yo‘qligi, tarix
millat uchun ruhiy ozuqa ekanligi barchaga ayon. So'nggi yillarda gadim va boy tariximizni har
tomonlama va chuqur o‘rganish, asosiysi, olingan natijalarni xalqgimizga yetkazish har
gachongidan ko‘ra kuchliroq ahamiyat kasb etmoqda.

Ushbu o‘ta muhim va mas’uliyatli jarayonda turli yo‘nalishda tadqgiqot olib borayotgan
olimlar tomonidan amalga oshirilayotgan ilmiy izlanishlarning o‘rni alohidadir. Bugungi yangi

O‘zbekistonda mamlakatimizning haqqoniy tarixini tiklash va uning rivoji uchun barcha zaruriy
shart-sharoit va imkoniyatlar yaratildi.

Binobarin, O‘zbekiston Respublikasi Prezidentining deyarli har bir chiqishi, nutq va
risolalarida tarixiy xotiraga tayangan holda faxr va iftixorni yuksaltirish milliy o‘zlikni asrab
qolishning asosiy omillardan biri ekaniga alohida urg‘u berilmoqda. Ushbu fikrimizning yaqqol
misoli sifatida davlatimiz rahbarining Qashqadaryo viloyatida yangi tashkil etilgan Ko‘kdala
tumani faollari bilan o‘tkazgan uchrashuvida bildirgan fikrlarini keltirishimiz mumkin.

Prezidentimiz fikrining avvalida buyuk sarkarda bobomiz Amir Temurning
To'xtamishxon bilan bo‘lgan tarixiy jangdagi ulkan g‘alabasi haqida o‘giganini va bu jang
haqidagi ma’lumotlarga avval duch kelmaganini, u kishi uchun bu yangilik bo‘lganini aytgan.
Fikrining so‘nggida esa: “Biz nega shu kabi buyuk ajdodlarimiz tarixini yaxshi o‘rganmaymiz?
Uzoq yillar ura-ura bilan umuman boshgqalar tarixini, boshqalar g‘alabasini miyamizga
singdirishgandi. Mutasaddilarga topshiriq berdim - biz, birinchi navbatda, o‘zimizning
bobolarimiz tarixini o‘rganishimiz kerak” [22], deb tarixni chuqur o‘rganishga alohida urg‘u
berganligi ham har bir tadqiq etilayotgan mavzuning, eng avvalo, tarixini bilish muhim
ahamiyatga egaligidan dalolat beradi.

METODOLOGIYA

Ushbu maqolani tayyorlashda IMRAD usulidan foydalanildi. Bunda, tegishli sohadagi
xorijiy va mahalliy olimlarning fikri o‘rganildi, muhokama qilindi va tagqoslandi. Shuningdek,
tahlilda muallifning subyektiv fikrlari ham katta o‘rin egallaydi.

NATIJA VA MUHOKAMA

O‘zbekiston davlatchiligi tarixiga nazar tashlanganda, O‘zbek xonliklarida fuqarolarning
murojaatlari bilan ishlash bevosita ushbu xonliklardagi boshqaruv tizimiga bog‘liq bo‘lgan deb
aytish mumkin. Sababi, fugaroning murojaatini bevosita hal qilish, ular tomonidan berilgan arz
va shikoyatlarni hukmdor (xon, amir)larga yetkazish hamda murojaatlarning shariat
normalariga muvofiq va qonuniy hal etilishi ustidan nazoratni amalga oshirish uchun turli
xildagi bosqichlar, tuzilmalar, alohida mansablar joriy etilgan. Hukmdorlar aholining arz va
shikoyatlarini hal etishda boshqaruv tamoyillariga asoslangan holda ish ko‘rganlar.

Masalan, Buxoro xonligida davlat boshligi mahkamasining ikki asosiy maxsus xodimi
bo‘lib, ular amirning kundalik ishini yuritish masalalari bilan bevosita mashgul bo‘lgan.
Ulardan biri parvonachi bo‘lib, u amir farmonlari va boshqa garorlarini beklarga hamda boshqa
mansabdor shaxslarga yetkazish masalalari bilan shug‘ullangan [7; B. 148.]. Ikkinchi lavozim
egasi dodhoh, ya’ni, davlat boshligiga turli masalalar bo‘yicha kelib tushadigan ariza va
shikoyatlarni gabul qilib, xonga yetkazish hamda berilgan javoblarni oz egalariga qaytarish
vazifasini bajarish yuklatilgan lavozim hisoblangan [18; B. 14.].

Buxoro amirligida amirlar ariza va shikoyatlarni ko‘rib chigishga katta e’tibor bilan
garaganlar. Ya'ni, davlatning eng oliy darajasidagi amaldorlar inson huquqlarini
ta’'minlanishining bir ko‘rinishi hisoblangan raiyatning murojaatlarini bevosita o‘zlari ham
ko‘rib chiqgish bilan shug‘ullanganlar. Xususan, ariza va shikoyatlar shaxsan amirning o‘zi
tomonidan ko‘rib chiqilar, ba’zan shaxsan amirning nazorati ostida murojaatlar mazmunan
ko‘rib chigish uchun shayxulislom, qushbegi yoki qozikalonga topshirilgan. Amir tomonidan
ko‘rib chiqish topshirilgan murojaatlarni amaldorlar ko‘rib chigishdan bosh tortsa yoxud ularni
yetarli darajada hal gilmasalar, shikoyatchilar takroriy ravishda ikkinchi marotaba amirga

murojaat etishlari mumkin bo‘lgan. Ikkala holatda ham qoida bo‘yicha ma’lum bir ish bo‘yicha
qaror joyning o‘zida qabul qilinishi lozim edi [2].

Hozirgi kunda ushbu holatni milliy qonunchiligimiz bilan taqqoslaganda O‘zbekiston
Respublikasining “Jismoniy va yuridik shaxslarning murojaatlari to‘g‘risida”gi Qonunning 32-
moddasida jismoniy va yuridik shaxslarning murojaatlarini qabul qilishni yoki ko‘rib chigishni
gonunga xilof ravishda rad etganlik ustidan bo‘ysunuv tartibida yuqori turuvchi organga yoki
bevosita sudga shikoyat qilish mumkin ekanligiga oid qoidalar o‘rnatilgan.

Buxoro amirligida amir Shoxmurod tomonidan o‘tkazilgan islohotlar ichida, ayniksa, sud
islohoti diqqatga sazovordir. Unga ko‘ra, har bir musulmon, hatto qul ham qoziga o‘z shikoyati
bilan kelishga va g‘ayriqonuniy ish gilayotgan o‘z xo‘jayinini javobgarlikka tortishga haqli
bo‘lgan [8; B. 207.].

Bunday qoida o‘sha vaqtdagi Buxoro amirligidagina emas, butun Turkiston davlatlarida
sudlovni ijobiylashtirish hamda har bir inson huquqi ta’'minlanishi yo‘lida tashlangan katta
gadam bo‘lgan. Bundan tashqari, qirq a’lamdan (qonunshunoslardan) iborat oliy sud
(qozixona) palatasi tuzilgan. Uning a’zolari shariat huquqi asosida amir Shohmurodning o‘zi
tuzib bergan to‘plamni qo‘llariga olib, arz va shikoyatlarni hal etishda unga karab ish ko‘radigan
bo‘lganlar.

Ariza yoki shikoyat da’vogarning maxsus ishonchli vakili tomonidan topshirilishi hamda
sud jarayonida uning vakil sifatida ishtirok etishi mumkin bo‘lgan.

Hozirga kelib murojaatlarga oid qonunchilik normalarida ushbu vakillik instituti mavjud
bo‘lib, “Jismoniy va yuridik shaxslarning murojaatlari to‘g'risida”gi Qonunning 6-moddasida,
agar murojaatlar murojaat etuvchilarning vakillari orqali berilsa, murojaatlarga ularning
vakolatlarini tasdiglovchi hujjatlar ilova qilinishi kerakligi to‘g'risidagi norma
mustahkamlangan. Demak, vakillar orqali murojaat qilish institutining shakllanishi mana shu
davrdan boshlangan degan xulosani ilgari surishimiz mumkin.

Buxoro amirligining Kamat tumanida yashovchi Tuxtaoy ismli ayol
1875 yilda amir Sayyid Muzaffarga (1860-1885) shikoyat bilan murojaat qilganligi,
murojaatining mazmuni, Burxon ismli shaxs ushbu ayolni o‘ziga turmushga chiqishga majbur
qilayotganligi bo‘lgan. Amir Buxoro Qozi-kaloniga mazkur holatni tekshirish va sabablarini
aniqlash bo‘yicha maxsus topshiriq “muboraknoma” berganligi manbalarda qayd etilgan [21;
B.50.].

Bundan ko‘rinadiki, Buxoro amirligida nafagat erkak murojaatchilar, balki ayollarning
ham murojaatlari tinglangan va ularning huqugqlarini himoya qilish hamda buzilgan
huqugqlarini tiklash hamda gender tengligini ta’minlash choralari ko‘rilgan.

1747-1920 yillarda hukm surgan Buxoro amirligi davlat apparati musulmon davlatchilik
an’analari va chingiziy-turkiy odatlar asosiga qurilgan. Bu apparatdagi muhim institutlaridan
biri hukmdorning aholi arz-dodini ko‘rib chiqish tizimi edi. Chunki bu tizim amirga, avvalo,
mamlakatda ichki tartibni saqlash, qolaversa, adolatparvar hukmdor sifatida xalq oldidagi
obro‘sini oshirishga xizmat qilardi.

An’anaga ko'ra, aholi arzi saroyda maxsus o‘tkaziladigan marosimda va hukmdorning
shahar yoki mamlakat bo‘ylab qilgan safarlari davomida gabul qilingan. So‘ng amir arizalar
bilan shug'ullanishni 0z amaldorlariga topshirgan. Buxoro amirligi saroy devonida bu jarayon
aks etgan yozishma fors tilida yuritiladigan muboraknoma (ko‘plikda muboraknomajot) va arz
(ko‘plikda aroiz) hujjatlari orqali amalga oshirilgan. Tabiiyki, aholi arzini ko‘rib chiqgish instituti

ayrim farqlar bilan Qo‘qon va Xiva xonliklarida ham mavjud bo‘lgan. Masalan, Qo‘qon xonligida
ham arizalarga yo‘llangan javoblar muboraknoma deb yuritilgan [17; B. 7.]. Lekin ularni
yuritish ishi Buxoro amirligidagichalik tartibli emas edi. Xiva xonligida esa, saroyga kelgan
arizalar bilan yasovulboshi shug‘ullangan. Arizalarga javoban yasovulboshi devonidan fatak
yoki nishona hujjati yuborilgan [1; B. 227.]. Buxoroda esa, muboraknoma aholi nomidan kelgan
ariza va turli iltimoslarga javoban yozilgan [20; B. 80.]. Xiva xonligidagidan farqli ravishda, bu
yerda u hukmdor devonida (darbori oliy, rikobi oliy) amirning shaxsiy kotibi munshiy tarafidan
yozilgan [15; B. 26-26.]. Unda arizada ko‘rsatilgan masala yuzasidan amirning irodasi buyruq
shaklida tegishli amaldorga yuborilgan.

Muboraknoma, avvalo turli mazmundagi arizalariga javoban yozilgan. U bir amaldorga
yoxud ko‘rilayotgan ishga aloqasi borligiga qarab bir necha amaldorga yuborilgan.

Hozirgi kun bilan giyoslaganda, jismoniy va yuridik shaxslarning murojaatlariga oid
qgonunchilik hujjatlari ustidan nazoratni amalga oshirish bilan shug‘ullanuvchi idora
hisoblangan prokuratura organlariga kelib tushgan murojaatlarga javob berishda bir necha
tarkibiy tarmoq (boshqarma, bo‘lim) mas’ul bo‘lib hisoblanishi tarixi Buxoro amirligida ariza va
shikoyatlarga javob berishda qo‘llanilgan muboraknomalarga o‘xshash bo‘lganligiga guvoh
bo‘lishimiz mumkin.

Muboraknomalar mazmuni va funksiyasiga ko‘ra ikki xil bo‘lgan. Uning birinchi turi
murojaat qilingan arzning qisqacha mazmuni bilan boshlanib, amirning mazkur holat bo‘yicha
qanday ishlar qilinishi kerakligi haqidagi buyrug‘i bilan yakunlangan. Muboraknomaning
ikkinchi turi esa, amaldor tomonidan bajarilgan ishini ma’qullash yoki qo‘shimcha ko‘rsatma
berish, mukofotlash mazmunida yozilgan. Bu turdagi muboraknomalar tuzilishi qisqa va lo‘'nda
bo‘lgan.

Muboraknomalarda ko'rilishi ko‘zda tutilgan muammolar mazmunan quyidagi
sohalarni gamrab olgan:

- ijtimoly muammolar (masjid-magbaralar, madrasalar, ko‘priklar, yo‘llar, suv
inshootlarini ta’'mirlash, yangilarini qurish);

- ta’lim sohasidagi muammolar (madrasalar faoliyatini yo‘lga qo‘yish, muhtoj talabalarni
turar-joy va kitoblar bilan ta’'minlash);

- yer-mulk sohasidagi muammolar (yer-mulkchilikning turli shakllarida yuzaga kelgan
muammolarni hal qilish);

- huquq sohasidagi muammolar (yuz bergan qotillik va ma’'muriy huqugbuzarliklarga
chora ko‘rish, aybdorlarni jazolash);

- oilaviy muammolar (oilaviy nizolarni ajrim qilish) [23].

Milliy olimlarimizdan Z.M.Muqimovning qayd etishicha [4; B. 231.], Buxoro amirligida
sud va sudlovlikka oid to‘rtta mansab bo‘lgan. Ya’'ni, shayxulislom, mufti-huqugshunos,
mubhtasib va o‘qituvchi.

Uchinchi mansab hisoblangan muhtasiblar (bugungi kun bilan taqqoslaganda prokuror
bajaradigan vazifa va funksiyalarga qiyoslash mumkin, muallif Sh.Z.) bu davrda aholini shariat
taqiqlagan harakatlardan tiyilib turishga, yaxshilikka oid harakatlarni qilishga undaganlar.
Shariat gonun-qoidalarining bajarilishi ustidan doimiy nazorat olib borib, mansabdor shaxs va
dindorlar axlog hamda qadr-qimmat qoidalariga amal qilishlarini ta’'minlash borasida ham
nazoratni amalga oshirishgan.

Bundan ko‘rinadiki, Ashtarxoniylar davrida ham shariat qonun-qoidalariga rioya
qilinishi ustidan nazorat muhtasiblar tomonidan amalga oshirilgan.

Xiva xonligida ham fuqarolarning murojaatlari bilan ishlash o‘ziga xos xususiyatlarga
ega bo‘lgan. Jumladan, Muhammad Rizo Ogahiyning “Firdavs ul-igbol” asarida, XIX asr
boshlarida Xorazmning hududiy yaxlitligini tiklash uchun faol harbiy yurishlari bilan ajralib
turgan Qo‘ng‘irot hukmdorlaridan biri - Muhammad Rahimxon I (1806-1825) xonlikning turli
gismlariga aholining ariza va shikoyatlarini tinglash uchun juda ko‘p marta borganligi qayd
etilgan [6; B. 456-457.].

Dashtigipchoq gabilalarining Xorazm hududiga joylashish jarayoni alohida urug‘larning
o‘zaro munosabatlarini va ularning milliy boshqaruvda ishtirokini tartibga soluvchi muayyan
tizim va mexanizmlarni yaratishni talab qilgan. Bunday tadbirlar, Xiva xoni Abulg‘oziy
Bahodirxon (1644-1663) davrida o‘tkazilib, xonlikning ma’muriy-boshqaruv tizimi qayta
tashkil etilgan. Ya’'ni, ma’muriy islohotga ko‘ra, xonlikdagi barcha o‘zbek qabilalari to‘rtta qabila
birlashmalariga bo‘lingan. Xonlik markaziy ma'muriyatida ham yangi lavozimlar joriy etilgan.
Jumladan, ikkita shayxulislom, ikkita qozi, Sayyid ota avlodlaridan bitta rais, mutavalli,
yasovulboshi (ariza va shikoyatlar bilan shug‘ullanuvchi), arbob kabilar joriy etilgan [6; B. 45-
46.]. Shunisi diggatga sazovorki, bu lavozimlarning deyarli barchasi kichik o‘zgarishlar bilan
xonlikda 1873 yilga qadar mavjud bo‘lgan [4; B. 125-126.].

Xiva xonligida fuqarolarning arzlari va shikoyatlarining tinglanishi va hal etilishi
haqidagi bir gator qiziqarli kuzatishlarni XIX asrning 60-yillarida Xivaga tashrif buyurgan
yevropalik mualliflar ham qayd etishgan. Jumladan, 1863 yilda Xivaga tashrif buyurgan
vengriyalik sayyoh Arman Vamberi o‘zining esdaliklarida quyidagilarni yozib qoldirgan:

“Deyarli har kuni turli qatlamdagi, turli yoshdagi va jinsdagi aholining shikoyatlari
tinglangan. Ularning ko‘pchiligi uy kiyimlarida kelishgan. Ba'zi ayollar qo‘llarida yosh bolalarini
ham ko‘tarib olishgan. Bu odamlarning hech biri ro‘yxatga olinmagan, ya’'ni, navbati bo‘lmagan.
Kim olamon orasidan o‘tib, xonga yaqinroq joyga joylasha olsa, o‘shaning shikoyati tinglangan”
[14; B. 107.].

Xiva xonlari, odatda, aholining mansabdor shaxslar ustidan shikoyati bor paytda
saroyda arz so‘raganlar (murojaatlarni ko ‘rib chiqish nazarda tutilmoqda, muallif Sh.Z.). Saroyda
arz so‘rashning ma’lum kunlari tayin etilgan. Zaruriy suratlarda xon mamlakatdan uzoqda payti
arzni Kengash a’zolari tinglashgan. Bundan tashqari, xonlar muayyan vaqtlarda xalq oldiga
chiqib turgan. Davlat boshligi uchun bu faoliyat ham farz ham qarz hisoblangan bo‘lib, bu
an’ana “ko‘rinush” deb atalgan [13; B. 179.].

1863 yilda Xivaga tashrif buyurgan vengriyalik sayyoh Arman Vamberi o‘zining
esdaliklarida “Xiva xonligining har bir shahrida musulmon aholisi tomonidan barcha shariat
normalariga amal qilishni, shaharlarni obodonlashtirish, bozorlardagi tosh-tarozu,
og'irliklarning to‘g'riligi hamda savdogarlarning halol savdo qilishlarini nazorat qiluvchi rais
(qozi-rais)lar bo‘lganligi (bu davrga kelib muhtasib atamasi ba’zi xonliklarda rais atamasiga
0'zgargan), raislar ota-onalarning farzandlarini maktabga o‘z vaqtida yuborishlari ustidan ham
nazoratni amalga oshirish uchun mas’ul bo‘lgan”liklari to‘g'risidagi ma’lumotlarni yozib
goldirgan [14; B. 108.].

Bunday qilinishiga sabab, ta’lim sifatini kuchaytirish, bolalarning ta’lim olishlari
muhimligi va bu vazifani shariat normalariga binoan ish ko‘ruvchi raislarga yuklanishi esa, bu
lavozimning alohida ahamiyat kasb etganidan darak beradi.

173



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 7 (5)-2025

Tarixchi olim Bayoniyning ta’kidlashicha, Xiva xonligida raislik mansabi egalaridan biri
Abdulloh Oxund ibn Qozi Eshmurod o‘zining shariat normalarini yaxshi bilishi, ta’lim va tarbiya
ishlariga katta e’tibor berishi hamda fuqarolar tomonidan yo‘llangan murojaatlarni shariat
normalariga binoan adolatli hal qilganligi bilan ajralib turgan. U xonlik bozorlaridagi nisbiy
tartiblarni tiklashga, shaharlar, madrasalar, maktablarni yaxshilashga va yo‘llarni ta’'mirlashga
muvaffaq bo‘lgan [3; B. 237.].

Xiva tarixiga oid ma’lumotlarni o‘rganish davomida shu aniq bo‘ladiki, xonlikda harbiy
boshqgaruvni amalga oshirishda muhtasiblar alohida o‘rin tutgan. Xususan, muhtasib harbiy
ishlarda qonun ustuvorligini ta’'minlash va bu sohada huquqiy masalalarni shariat qonunlari
asosida hal etish bilan shug‘ullangan [19; B. 216.].

Bundan shunday xulosaga kelish mumkinki, hozirgi kunda harbiy prokurorlar amalga
oshiradigan vazifani Xiva xonligi davridagi muhtasiblarga yuklatilgan vakolatlarga tagqoslash
mumkin. Ya’'ni, harbiy prokuror lavozimining paydo bo‘lish va shakllanish dinamikasi Xiva
xonligida mavjud bo‘lgan muhtasib lavozimiga borib taqaladi, degan ilmiy qarashni ilgari surish
mumkKkin.

XVII-XX asrlarda Yevropadan O‘rta Osiyoga kelgan ba’zi sayohatchilar o‘z kundaliklarida
xotin-qizlarning xon yoki qoziga ariza va shikoyatlar bilan murojaat qilganliklarini
ta’kidlashgan. Buxoro va Xiva xonliklarida hukmdorlar har kuni ma’lum soatlarda shikoyat
bilan kelgan aholini qabul qilganlar. Ushbu fugarolar orasida, asosan, oilaviy masalalar yoki er-
xotin o‘rtasidagi kelishmovchiliklar (oilaviy muammo yoki nizolar, odatda er va xotinni
yarashtirish yo'li bilan hal gilingan) sabab murojaat qilgan ayollar ham bo‘lganligi qayd etilgan
[12; B. 11.].

Xiva xonligida yashab ijod qilgan tarixchilardan biri Bayoniy o‘zining “Shajarayi
Xorazmshohi” asarida Xiva xoni Muhammad Rahimxon II (1865-1910) har kuni peshin
namozidan so‘ng quyosh botgungacha bo‘lgan oraligdagi ma’lum soatlarda fuqarolarning
qabulini alohida ajratilgan xonalar (ko‘rinishxonalar)da tashkil etganligini qayd
etgan [9; B. 98.].

Qozixona ikki xonadan iborat bo‘lib, ulardan birida qozi va mufti a'lam, ikkinchisi xonada
esa, kotib bo‘lgan. Ariza va shikoyatlarni ko‘rib chiqgish uchun aniq kun yoki vaqt belgilanmagan.
Shuning uchun har bir kishi har kuni murojaat qilishi mumkin bo‘lgan. Qozixonada maxsus
shaxs (jarchi) bo‘lib, ariza va shikoyatlarni ovoz chiqarib o‘qigan [11; B. 215.]. Tomonlardan
biri qozi tomonidan chigarilgan qarordan norozi bo‘lgan taqdirda, u ariza bilan bekga murojaat
qilish huquqiga ega bo‘lgan. Bek, oz navbatida, mustaqil qarorlar qabul qilgan. Inson
huqugqlarini ta’'minlanishining yorqin ifodalaridan biri bo‘lib, har qanday shaxsning, yashash
joyidan gat'i nazar, qoziga murojaat qilish huquqiga ega bo‘lganligida namoyon bo‘ladi. Qozi
tomonidan chiqarilgan adolatsiz hukm yoki qarorga Qozi-kalon o‘zgartirish kiritishi mumkin
bo‘lgan. Bunday holatda, qozi-kalon tomonidan chiqarilgan qarorga qozi hech qanday e’tiroz
bildira olmagan [10].

Hozirgi kunda ham ushbu vaziyatning ayrim ko‘rinishlarda mavjudligini ko‘rishimiz
mumkin. Ya’'ni, “Prokuratura to‘grisida”gi Qonunning 38-moddasida prokuror nazorati
hujjatlaridan biri hisoblangan protest to‘g‘risida normalar belgilangan bo‘lib, unga ko‘ra,
gonunga zid bo‘lgan hujjatga nisbatan protestni prokuror ana shu hujjatni qabul gilgan organga
yoki yuqori turuvchi organga keltirishi, mansabdor shaxsning noqonuniy qaroriga nisbatan
ham xuddi shunday tartibda protest Kkeltirilishi mustahkamlab qo‘yilgan.

Qo‘qon xonligi tarixini tadqiq etgan milliy olimlarimizdan Sh.Vohidov xonlikning har bir
shahri, viloyati va bekliklari 0z qozisiga ega bo‘lib, fuqarolarning ariza va shikoyatlari, kundalik
igtisodiy va ijtimoiy masalalar qozilar tomonidan hal etilganligi, qozisi bo‘lmagan hududlarda
esa, uning vazifasini rais bajarganligini ta’kidlab o‘tgan [5; B. 32.]. Boshga bir olim
S.Sodanbekov ham rais mansabi egalari aholining xulg-atvori va shariat qonun-qoidalariga
rioya qilishlarini kuzatib, nazorat qilib turganliklarini qayd etib o‘tgan [16; B. 21.].

XULOSA

Muxtasar aytganda, O‘zbek davlatchiligi tarixida fugarolarning ariza va shikoyatlarini
ko‘rib chigishning maxsus tizimi mavjud bo‘lgan. Aholining murojaatlarini qonuniy asoslarda
hamda shariat normalariga muvofiq hal etilishi ustidan nazorat qilish muhtasiblar tomonidan
amalga oshirilgan. Asrlar davomida bu an’ana muayyan o‘zgarishlarga yuz tutganiga garamay,
umuman, tubdan tizimli o‘zgarishga uchramagan. Muhtasib lavozimi davlat boshqaruvida
muhim lavozimlardan biri bo‘lganligi hamda shariat normalariga muvofiq ish ko‘rganligi bilan
boshqa lavozimlardan ajralib turgan.

O‘zbekiston Respublikasining arxiv fondlarida, Alisher Navoiy nomidagi O‘zbekiston
Milliy kutubxonasida va boshqa bir qator oliy va ilmiy ta’lim muassasalarining fondlarida,
kutubxonalarda o‘z tadqiqotchisini kutib turgan materiallar talaygina. Ko‘pincha milliy
tadqiqotchilarimiz ma’lum bir tadqiqot mavzusini yozish davomida izlanish olib borilayotgan
0oz mavzulariga doir tarixiy ma’lumotlarni keltiradilar. Biroq, bu tarixiy materiallardan
foydalanishda ular aksariyat hollarda xorijiy mamlakatlar tarixiga murojaat giladilar.

Mavzuning mazmuni, uning mohiyatini yoritishda o‘zimizning tariximizga murojaat
qilish, u to‘g‘risidagi muhim tarixiy faktlarni keng ommaga yetkazishimiz bugungi kundagi ilm-
fan taraqqiyotida muhim bo‘lib hisoblanadi. Bu boradagi fikrlarimizni yanada kengroq
asoslagan holda shuni aytishimiz mumkinki, xorijiy tadqiqotchilarning (rus, qozoq, belorus,
tojik) nomzodlik, doktorlik dissertatsiyalarining tahlili shuni ko‘rsatmoqdaki, dissertantlar
tomonidan tadqiq etilayotgan mavzuning tarixini chuqur o‘rganish va bu izlanishlar davomida
ular o‘z vatanlari tarixiga murojaat qilishadi.

Tarixni bilmagan, anglamagan, uni qadrlamagan, tarixdan saboq olmagan odam nafaqat
olis va yaqin ajdodlari gqanday yashagani, 0zi mansub bo‘lgan millat ganday shakllangani, balki
o'z kelajagini ham tasavvur qila olmaydi.

El-yurt taqdiriga daxldor tarixiy adolatni tiklash, xalq va millat o‘tmishidagi yopiq
sahifalarni to‘la ochib berish, shu tarixdan saboq chiqgarib, bugun va kelajakka ongli qarashni
shakllantirish el-yurt uchun ham qarz, ham farz hisoblanadi.

Muxtasar aytganda, o‘zbek romanchiligi asoschisi, adibimiz Abdulla Qodiriyning
“Moziyga qarab ish ko‘rmoq xayrlidir” degan ibratli gapi mashhur. Mulohaza qilinsa, ushbu so‘z
juda o‘rinli ekani anglashiladi. Negaki, moziy - o‘tgan zamon va unda bo‘lib o‘tgan ishlarga
qarab ibratlanish, ulardan kerakli xulosalar chigarish bugungi kunning gadriga yetish uni
asrab-avaylashni keltirib chigaradi. Tarix takrorlanishini hisobga olgan holda, o‘tmishda yo'l
qo‘yilgan xatolarni qaytarmaslik, kamchiliklarni bartaraf etish yo‘lida har bir ishning tarixi,
uning ildizlari, mohiyatini o‘rganmog‘imiz zarur. Shundagina oldimizga qo‘ygan maqgsadimizga
to‘lig'icha erishamiz.

